
ଧ୍ୟେୟପଥିକସାଧକ
କାର୍ୟପଥେ  ସାଧୟ
ମୃଦୁ  ହସନ୍  ମଧୁକିରନ୍  ମାତରଂ  ସଦା  ସ୍ମରନ୍  ॥

ଜୀଵନଂ  ନ  ଶାଶ୍ଵତଂ , ଵୈଭଵଂ  ନ  ହି  ସ୍ଥିରଂ
ସ୍ଵାର୍ଥଲେପନଂ  ଵିନା , ୟତ୍କୃତଂ  ହି  ତଚ୍ଚିରଂ
ସରଲତା  ସ୍ଵଜୀଵନେ
ଚିଂତନେ  ସଦୋଚ୍ଚତା
ସମାଜପୋଷିତା  ଵୟଂ  ସମାଜପୋଷକାଶ୍ଚିରମ୍  ॥  1 ॥

ୟଚ୍ଚ  ମନସି  ଚିଂତ୍ୟତେ , ୟଚ୍ଚ  କୀର୍ତ୍ୟତେ  ଗିରା
ତଚ୍ଚ  ମୂର୍ତରୂପତାମ୍ , ଏତି  ନିତ୍ୟଜୀଵନେ
ଜନନ୍ୟନନ୍ୟଚରଣୟୋଃ
ସମର୍ପିତସ୍ଵଜୀଵନାଃ
ଧ୍ୟେୟସାଧନଵ୍ରତା  ଵୟଂ  ଭଵେମ  ସଂଗତାଃ  ॥  2 ॥

ସ୍ମରତ୍ଵିହାଗ୍ରଜନ୍ମନାଂ , ତ୍ୟାଗବଲିସମର୍ପଣଂ
ସିଂହକୁଲସମୁଦ୍ଭଵାଃ  ସିଂହଵିକ୍ରମା  ଵୟଂ
ସଂତୁ  କଷ୍ଟକୋଟୟୋ
ଭଵତୁ  ଵିଘ୍ନଵର୍ଷଣଂ
ସକୃତ୍ପ୍ରତିଜ୍ଞକା  ଵୟଂ  ଭଜେମ  ନୋ  ପଲାୟନମ୍  ॥  3 ॥

